
DIZRA'DAU' GUDXUPE' DA
BZUAJ SAN JUAN

Da naca li, ne xel-la' zri'i lazre'
1 Neda', benne' gula we̱n zrin chee̱ Cristo, dx-

uzúaja' da nigá chiu' lue', nu'ula zana', ba gucá'a
Dios lue'. Dxuzúaja' chee ̱ zri'inu' ca'. Da li nazrí'ida'
le'e, ne quegá tuze neda', san cá'anqueze benne' ca'
zaj núnbe'e̱ da li zaj nazrí'iquezne'̱ le'e. 2Nazrí'ida'
le'e lawe' da ba núnbeadxu da li, da súatequeze na
xichaj lázrdaudxu. 3Dxenaba' lau Xradxu Dios, ne
lau Xránadxu Jesucristo, Zri'ine Dios, xezá' lazre ̱'
chee ̱le da xrlátaje, ne xache lazre̱' le'e, ne gunne̱'
le'e xel-la' dxebeza zri lazre', chee ̱ gúnbeale da li,
ne chee̱ gácale zri'i lazre'.

4 Dxebéle'̱e̱da' lawe' da ba benda' zri'inu' ca'
dxelunbe' ca naca da li, ca naca da bdxixruj be'e
Xradxu Dios. 5Na'a, nu'ula zána'dau', dxata' xúeda'
lue' zri'idxu tudxu xetudxu. Da nigá dxuzúaja'
chiu' quebe naca na tu da cube da nadxixruj bea
Dios, san naca na da ba bendxu nédxudaute.̱ 6Xel-
la' zri'i lazre' li naca bea na che dxundxu ca da
nadxixruj bea Dios, na' da nadxixruj be'e̱ naca
na da ba bénele nédxudaute,̱ chee̱ zri'idxu tudxu
xetudxu.

Benne' dxelezí xe̱'e̱
7 Ba belelá' benne' zante ̱, benne' dxelezí xe ̱'e̱.

Benne' caní quebe dxelexeche̱be̱' guca Jesús be ̱la'
dxen. Benne' caní zaj naque ̱' benne' dxelezí xe ̱'e̱,
ne dxeledábague'̱ Cristo. 8Le guxúe xanne' cuínale
chee ̱ quebe gunítele da dxal-la sile du naxá'.

9Nubenne' dxedé̱' nagáxula chee̱ danigáquebe
dxezíleṉe̱' ca naca da bse ̱de Cristo, ne quebe zúale̱
Dios le̱'. Bénnea'dxezíleṉe̱' canacadabse̱deCristo,
da li Dios zúaleṉe̱' Le̱', na' cá'anquez zúale̱Cristo Le ̱'.
10 Che nu benne' xide̱' naga zúale le'e, ne quebe
dxusé ̱dene ̱' le'e ca naca da bse̱de Cristo, quebe
nne̱le bénnea' lízrele, ne quebe gápale le̱' ba lá'ana.
11Nu benne' gape̱' bénnea' ba lá'ana, dxun benne'
nigá tuze ca da cale ̱la da dxun bénnea'.

Dizra' bze ̱be
12 Da zante̱ dxal-la' xapa' le'e, san quebe dxaca

lazra' guzúaja' na lu xícheze. Dxebeza lazra' xida'
xedajná'a le'e, na' guchálajleq̱ueza' le'e, chee̱ gaca
béle'̱e̱dxu.

13Bidu ca' chee ̱ bi bilu', nu'ula ba gucá'aDios le ̱',
dxulugápabe' lue' diuzre. Ca'an gaca na.

